
LÖG 
um eignarnámsheimild fyrir Siglufjarðarkaupstað á jörðinni Höfn í Siglufirði. 

Ríkisstjóri ÍstanDs 

gjörir kunnugt: Alþingi hefur fallizt á lög þessi og ég staðfest þau með sam- 
þykki mínu: 

1. gr. 
Siglufjarðarkaupstað er heimilt að taka eignarnámi jörðina Höfn í Siglufirði 

(þann hluta, sem ekki er þegar í eign kaupstaðarins), ef ekki næst samkomulag 
við eigendur um kaup. 

2. gr. 
Eignarnám það, sem um ræðir í 1. gr. hér að framan, skal framkvæmt sam- 

kvæmt lögum nr. 61 14. nóv. 1917, um framkvæmd eignarnáms. 

3. gr. 
Lög þessi öðlast þegar gildi. 

Gjört í Reykjavík, 26. febrúar 1943. 

Sveinn Björnsson. 

(L. S.) 

Vilhjálmur Þór. 

LÖG 

um búfjártryggingar. 

Ríkisstjóri ÍsranDs 

gjörir kunnugt: Alþingi hefur fallizt á lög þessi og ég staðfest þau með sam- 
þykki mínu: 

1. gr. 
Stofna skal sérstaka deild við Brunabótafélag Íslands og undir stjórn þess, er nefnist Búfjártryggingardeild. 

2. gr. 
Verkefni Búfjártrygsingardeildar er að taka að sér vátryggingu búfjár gegn 

vanhöldum og slysum, allt eftir þeim nánari reglum, sem lög þessi og reglugerð 
setja. 

3. gr. 
Skylt er að tryggja í deildinni gegn venjulegum vanhöldum: 

a. Kynbótanaut og kynbótahesta, sem notaðir eru Í félögum, sem styrks njóta af 
opinberu fé. 

b. Bústofn sauðfjárkynbótabúa og annarra kynbótabúa, sem rekin eru með opinberum styrk og undir opinberu eftirliti. 
Ákvæði um aldur búfjár, sem tekið er í tryggingu, skal setja í reglugerð. 

26. febr. Heimilt er að tryggja í deildinni: 

a. Gegn vanhöldum: Kýr og hrúta. 
b. Gegn slysum: Tillekið búfé eða hópa búfjár. 

ð. gr. 
Vátryggingarupphæð gripa skal ákveðin fyrir fram og með hliðsjón af skatt- 

mati á hverjum tíma. Verðmæti kynbótagripa má þó vera allt að tvöfalt skattmat, 
eftir því sem vátryggjanda og umboðsmanni Búfjártryggingarsjóðs kemur sam- 

an um. 
Eindagi á iðgjöldum er samtímis því, er tryggingarnar eru skráðar. 

6. gr. 
Vátryggingarsjóður bætir % vátryggingarverðs og því aðeins, að vanhöldin eða 

slysin séu ekki um að kenna fóðurskorti, hirðuleysi eða handvömm eigenda grip- 
anna eða umráðenda, þjónum þeirra eða nánustu vandamönnum. 

Frá bótum dragast nytjar fjárins eftir hæfilegu mati. 

7. gr. 

Til vanhalda og slysa samkv. 3. og 4. gr. teljast dauðsföll af sjúkdómum og 

slysum á meðan hinir vátryggðu gripir eru í gæzlu, hvort sem er Í húsi eða í heima- 

högum, eftir því sem nánar verður tiltekið í reglugerð. 

8. gr. 

Allir þeir, sem vátryggja í Búfjártryggingardeild, eru félagsmenn hennar og 

ábyrgjast, að sjóður hennar geti staðið í skilum. Ábyrgðin er þó takmörkuð við það, 

að vátryggjendum það ár, er iðgjöldin hrökkva ekki til bóta, er skylt að greiða við- 

bótariðgjöld allt að 100%. Viðbótariðgjöldin má taka lögtaki í eignum vátryggj- 

anda. Nú verður eitthvert ár svo mikið tjón af slysum samkv. 4. gr. b., að iðgjöldin 

hrökkva ekki til, og skal þá það, sem á vantar, greiðast að jöfnu úr Búfjártrygg- 

ingarsjóði deildarinnar og ríkissjóði, og er það ekki afturkræft. 

Ríkissjóður er í bakábyrgð fyrir Búfjártryggingarsjóð, en endurgreiða skal 

ríkissjóði það, sem hann á þann hátt kynni að leggja fram, þó með þeirri undan- 

tekningu, er að framan greinir. 

9. gr. 
Ríkissjóður leggur fram 300 þúsund krónur, er greiðist með jöfnum greiðsl- 

um á 3 árum eftir að Búfjártryggingardeildin er stofnuð, og er það varasjóður 

deildarinnar og nefnist Búfjártryggingarsjóður. Í Búfjártryggingarsjóð rennur 

árlegur tekjuafgangur deildarinnar, enda standi hann straum af útgjöldum deild- 

arinnar, þegar tekjur hrökkva ekki til, sbr. þó 8. gr. 

10. gr . gr. 
Vátryggingar á búfé gilda til þess tíma, sem tiltekið er í vátryggingarskírteininu. 

11. gr. 

Umboðsmenn Brunabótafélags Íslands skulu vera umboðsmenn Búfjártrygg- 

ingardeildar. Þeir skrá tryggingarnar, gefa út vátryggingarskírteini, innheimta 

iðgjöld og aukaiðgjöld og gera á þessu öll skil til félagsins. Þeir skulu vera um- 

boðsmenn deildarinnar við mál um skyldu til bóta og um upphæð bótanna. 

Brunabótafélagið getur þó tekið sér sérstaka trúnaðarmenn fyrir Búfjártrygg- 

ingardeildina.

Nú verður ágreiningur milli umboðsmanns og tjónþola um rétt og skyldu til 

bóta eða um upphæð bótanna, og skal ágreiningnum þá skotið til serðardóms 

þriggja manna. Nefni til sinn mann hvor aðili, en viðkomandi dómari oddamann- 

inn. Úrskurður gerðardómsins er fullnaðarúrskurður. Skaðabætur greiðast ekki 

af hendi fyrr en tjón er að fullu sannað og metið. 

12. gr 2. gr. 
Nú er búfé, sem vátryggt er samkvæmt lögum þessum, veðsett, og nær þá veð- 

rétturinn einnig til vátryggingarfjárins. 

13. gr. 

Landbúnaðarráðherra ákveður iðgjöld vegna búfjártrygginga í samráði við 

forstjóra Brunabótafélags Íslands og stjórn Búnaðarfélags Íslands, og skal þá 

leggja til grundvallar vanhaldaskýrslur þær, er fyrir liggja, og aðrar upplýsingar 

um vanhöld og fjárskaða, er lög þessi ná til og þessir aðilar geta aflað sér á 

annan hátt. 
14. gr. 

Landbúnaðarráðherra ákveður nánar með reglugerð verksvið Búfjártryggingar- 

deildar, stjórn, reikningshald, virðingar, iðgjöld, gjalddaga, endurtryggingu, 

hvernig meta skuli skaða af vanhöldum, hvað telst til vanhalda, sem skylt er að 

bæta, ábyrgð félagsmanna og annað varðandi búfjártryggingarnar, er þörf krefur, 

að ýtarlegar sé kveðið á um. 

15. gr. 

Brjóti vátryggjandi lög þessi eða reglugerð og skilyrði, sem sett eru sam- 

kvæmt þeim, varðar það réttindamissi til skaðabóta eftir málavöxtum, svo sem 

reglugerð tiltekur nánar. Í reglugerð má ákveða sektir fyrir brot á ákvæðum hennar, 

10—-500 kr., er renni í Búfjártryggingarsjóð. 

16. gr 16. gr. 
Með mál út af brotum á lögum þessum skal farið sem almenn lögreglumál. 

17. gr. 

Með lögum þessum eru úr gildi felld lög nr. 28 7. maí 1928, um búfjártryggingar. 

Gjört í Reykjavik, 26. febrúar 1948. 

Sveinn Björnsson. 
(L. S.) 

Vilhjálmur Þór. 

